ख. 
ख्रिष्टको मानव स्वभाव हाम्रो निम्ति किन धेरै महत्वपूर्ण छ? फेरि हाम्रै निम्ति ख्रिष्टको परमेश्‍वर स्वभाव किन अति आवश्यक छ?
ग. 
ख्रिष्टले मानव चोलामा धेरै रहस्यहरू छन् भनेर यस अध्यायको प्रथम बुँदामा हेर्‍यौँ। यसका साथै प्रकृतिमा पनि के कस्ता रहस्यहरू छन्?  संसारमा यस्ता धेरै रहस्यहरू छन् जुन कुनै बैज्ञानिक वा विद्वानहरूलाई थाहा छैन तैपनि ती रहस्यहरूलाई विश्‍वासद्वारा आत्मसात् गर्नुपर्छ भन्ने तर्कले कसरी परमेश्‍वरको रहस्यमय चरित्रलाई पनि त्यस्तै विश्‍वासको आधारमा ग्रहण गर्नुपर्छ भनेर बुझ्दछौं?  
घ. 
चङ्गाइ दिने र मानिसहरूलाई परमेश्वरमा फिर्ता ल्याउने ख्रिष्टको कामलाई हाम्रो चर्चले कसरी पछयाउनु पर्दछ?  मानिसहरूलाई आफूहरू र परमेश्‍वरसँगको सम्वन्धमा स्वस्थ राख्‍न तपाईंको स्थानीय चर्चले के गरिरहेका छन‍? यसले अझै धेरै के गर्न सक्छन् र गर्नुपर्दछ? त्यो भन्दा पनि महत्वपुर्ण कुरा त तपाईं आफू  पनि त्यस पुनित कार्यमा अझ कसरी सहभागी बन्न सक्नुहुन्छ? 
सारांशः 
यस पृथ्वी ग्रहमा जन्मिने मानिसहरूमा केवल येशुमात्र त्यस्तो व्यक्ति थियो जो परमेश्‍वरसँग  शिद्ध र पूर्ण रितिले संमिश्रण हुनुभएको थियो। शैतानद्वारा चरम सीमासम्म परीक्षित हुनुभएको येशु, पिताप्रति वफादार रहनुभयो र हरेक प्रलोभनलाई जित्‍नु भयो जुन आदम असफल भएका थिए। यसकारण, हरेक जो उहाँको आज्ञा पालन गरी उहाँको निष्ठामा रहेर आफूलाई अर्पण गर्दछ उहाँले उसको लागि मुक्तिको मार्ग खोलीदिनुभएको छ।
(((

( अध्याय ८ (
स्त्रीबाट जन्मिनु 
हाम्रो लागि क्रुसमा बलि भएर हामीलाई विश्वासद्वारा पापबाट क्षमा तथा चोखो बनाउन  मानव अवतार लिनुभएको येशु
यस अध्यायको लागि पढ्नुहोस् : मत्ती १:१८-२५, मत्ती ३:१३-१७, मत्ती ४:१-११, मत्ती ९:३५, मर्कुस १:१२,१३, युहन्ना १:१,२,१४, कलस्सी २:९, ह्रिब्रु १:३
स्मरण गर्नुपर्ने पद :  "×हामीहरूको पाप हरण गर्न उहाँ आउनु भयो भन्ने कुरा तिमीहरू जान्दछौ। र उहाँमा कुनै पाप छैन।" -१ युहन्ना ३:५)
मूल विचार : ख्रिष्टको मानव रूप र काम मार्फत परमेश्वरले मानव जातसित  (पुरूष, महिला र बालबालिकाहरू)) उहाँमा र एक आर्कामा कसरी शान्ति र मेलमिलाप ल्याइरहनु भएको छ भन्ने कुरा यस अध्यायको मूल विषय हो।
 
आफूहरूले जति अध्ययन गरे पनि जगत र यसमा भएका यावत थोकहरू अनेकौँ रहस्यले भरिपूर्ण छन् भनेर बैज्ञानिकहरूले स्वीकार गर्छन्,। बाइबल पनि अनेकौँ रहस्यहरूले भरिपूर्ण छ। हाम्रो मुक्तिको निम्ति परमेश्वरले कस्तो प्रक्रिया अपनाउनु भएको छ भन्ने सबैभन्दा महान रहस्यमय विषय हो। यस अध्यायमा हामी कसरी परमेश्वरको पुत्र मानिस बन्नुभयो भन्ने विषयमा अध्ययन गर्नेछौँ। सम्भवतः यो सारा जगतको सवैभन्दा ठूलो रहस्यमय विषय हो। यस पापी र मृत्युलोक संसारमा सृष्टिकर्ता कसरी तुच्छ मानिस भएर जन्मने इच्छा गर्नुभयो भन्ने कुरा मानिसको सिमित ज्ञानले बुझ्न सक्दैन। त्यो उदेकिलो घटना कसरी भयो? केवल त्रीएक परमेश्वरलाई थाहा छ। एउटा कुरा हामीलाई थाहा हुने गर्दछ, यदि परमेश्वरको पुत्र देहधारी 

नहुनुभएको भए हामीले न त पापबाट मुक्त हुन सक्थ्यौँ न त उहाँसँग शान्त वातावरणमा रहन सक्थ्यौँ। मानिसको मुक्तिको निम्ति परमेश्वरको पुत्रले आफूलाई मानव रूपमा ढाल्ने विषय परमेश्वरको योजनाको महत्वपूर्ण भाग थियो।
१. मानव अवतारको रहस्य (कलस्सी २:९)

एकदिन मरियमलाई उनको कोषबाट एक विशेष वालकको जन्म हुनेछ भन्ने भविष्यवाणी उनलाई स्वर्गदूतले अवगत गराएको थियो। अचम्म मान्दै तिनले सोधिन्, "यो कसरी हुन सक्छ ... किनकि म एउटी कन्या केटी हुँ?" तब र्स्वर्गदूतले भने, "पवित्र आत्मा तिमीमाथि आउनुहुनेछ, र सर्वोच्चको शक्तिको छाया तिमीमाथि पर्नेछ।" (लुका १:३४,३५)। त्यस बालक (येशु) हाम्रो इतिहासमा पवित्र आत्माको सृजनात्मक शक्तिवाट मरियमको गर्भमा आउनुभयो। (मत्ती १:१८)। "छाया पर्नु" क्रियापदले हामीलाई प्रस्थान ४०:३५ लाई स्मरण गराउँदछ। त्यहाँ परमेश्‍वरको पवित्र वासस्थानमा कसरी मानिसहरूका बीचमा परमेश्‍वर रहनु भएको थियो भनेर देखाउन परमेश्‍वरको महिमा बादलमा देखा परेको थियो। त्यस मरियमको गर्भवाट जन्म लिनको निम्ति परमप्रभु रहस्यमय ढङ्गले आइरहनु भएको थियो। 

ईश्वर(परमेश्‍वर) र मानव वीच सम्बन्ध गाँस्न मानव रूपमा ख्रिष्ट आउनु भएको थियो। तर ती दुइ स्वभावहरू अलगै रहेका थिए।तर यथार्थमा के भयो भने परमेश्वर मानिसमा रहनु मात्र भएन तर मानिसै भएर आउनुभएको थियो। यो नै येशुको वास्तविक मानव अवतार थियो। ख्रिष्ट सत्य परमेश्वर मात्र होइन सत्य मानिस पनि हुनुहुन्छ। मरियमको गर्भमा यी दुइ स्वभावहरूको संमिश्रण हुँदा के भएको थियो भनेर बाइबलले केही भन्दैन। परमेश्वर देहधारी मानव हुनुभयो। र परमेश्‍वरको  पुर्णता मानव रूपमा रहेको हुनु पर्दछ। पावलले यही कुराको पुष्टि गर्दछन्। 

थियो। मानव स्वरूपको ख्रिष्ट ती मानिसहरूसँग मिसिनुभयो जो आदमको आज्ञा भङ्गले पापमा फसेका थिए।" एलेन जी हृवाइटको दी साउदर्न वर्क, पृ. ८५ वाट उद्घृत। 

"ख्रिष्टको कार्य, मानिसहरूलाई उहाँको मानवीय स्वभाववाट परमेश्वरमा फर्काउने र परमेश्वरलाई उहाँको इश्वरीय स्वभावबाट मानिसहरूतर्फ फर्काउनु थियो।" एलेन जी हृवाइट, कन्फ्रन्टेशन, पृ. ३५ वाट उद्घृत।

बप्तिस्मा भएको बेलामा येशुको प्रार्थना : बप्तिस्मा दिने युहन्नाको हातवाट येशुले बप्तिस्मा लिनुभएको थियो। जब उहाँ पानीवाट वाहिर आउनु भयो तव यर्दनको नदी किनारमा उहाँले शिर निहुराउनुभयो स्वर्गतिर प्रार्थना गर्नुभयो। ख्रिष्टले मानव जातीको प्रतिनिधीको रूपमा स्वर्गबाट स्विकृती पाउनु भएको थियो। सारा पाप र कमजोरीहरूका वावजुद पनि हामी मूल्यहिन वस्तुको रूपमा कतैपनि थन्किएका छैनौँ। बरू, हामीलाई परमेश्वरले उहाँको माया र स्नेहमा  कोल्ट्याउनु भएको छ। यही कारणले, हामीले प्रार्थना गर्दा परमेश्‍वरको पुत्रद्वारा हाम्रो निम्ति स्वर्ग खोलिएको छ। स्वर्गका ढोकाहरू खुल्ला छोडिएका छन्। र स्वर्गको तेज ती सबै माथि चम्कनेछ जसलाई बचाउन येशु आउनुभएको थियो, यदि तिनीहरू धार्मिकताको सूर्यको ( येशु) तेजमा आउँछन् भने।यो हुनुको कारण, हरेक जो मानिस येशुलाई ग्रहण गर्दछ त्यसले मुक्ति पाउने छ भनेर परमेश्वरले निश्चित गर्नु भएको थियो।" एलेन जी हृवाइटको साइन्स अभ् टाइम्स्, जुलाई २८, १८९० वाट उद्घृत।
चिन्तन मनन्:
क. यस प्रश्‍नको आफूले सक्ने जति धेरै उत्तर दिनुहोस् :" पश्‍‍चातापको बिधिद्वारा (येशु,क्रुसमा बलि हुनु) मानिसले परमेश्‍वरलाई विश्‍वास गराउन र त्यहि विश्‍वासको आधारमा मुक्ति दिलाउने प्रक्रियाको निम्ति  ख्रिष्टले मानव अवतार लिनु किन अति महत्वपूर्ण मानिन्छ? 

मर्कुस २:१५-१७ र युहन्ना ४:३९-४२ अनुसार, मानिसलाई समाज र परमेश्वरसँग शान्तिमार्गमा फिर्ता ल्याउन येशुले अरू के तरिकाहरू अपनाउनु भएको थियो?

येशुको व्यक्तित्व र मुक्तिको निम्ति उहाँको वचनको शक्ति दुवै परमेश्वर र मानिसबीचमा रहेको फाटोमाथि पुल भएको थियो। जसले येशुलाई ग्रहण गर्छ त्यसलाई उहाँले "परमेश्वरका सन्तान हुने हक दिनुभयो।" युहन्ना १:१२, ती मानिसहरू शारीरिक इच्छाद्वारा होइन तर परमेश्वरको सदिच्छाबाट पुनर्जन्म वा नव जीवन पाएका थिए  (पद १३)। येशु आफैले एक यस्तो नयाँ मानिसका समूहलाई भेला गरिरहनु भएको थियो जो उहाँमा र उहाँ मार्फत परमेश्वरसँग शान्तिपू्र्वक मिलेका थिए। येशुले मानिसहरूलाई, एकअर्कामा फर्काएर एकअर्कासँग र परमेश्वरसँग मिलाउने प्रयास गर्नुभएको थियो। उहाँले तिनीहरूसँग खुल्ला रूपमा रहेर र तिनीहरूसँग भोजन खाएर आफ्नो यस्तो मनशायलाई प्रकट गर्नुभएको थियो। उहाँकहाँ आउने हरेकलाई बिना रोकटोक परमेश्वरले ग्रहण गर्नुहुनेछ भन्ने कुरा उनीहरूसँग खुलेआम सङ्गत गरेर प्रचार गरिरहनु भएको थियो र उहाँका अनुयायीहरूले पनि त्यही अनुसरण गर्नुपर्दछ। 

आफ्नो सम्बन्धलाई एकपटक नियालनुहोस् र आफैलाई सोध्नुहोस् : मैले अरूसँग गर्ने व्यवहार र अरूलाई सदभावनापूर्वक ग्रहण गर्ने स्वभावले परमेश्वरसँगको मेरो सम्बन्धलाई कसरी स्पष्ट रूपमा झल्काउँछ?
उपसंहारः 

अरू जानकारीः- "येशु ख्रिष्ट र परमेश्‍वर पिता मिलेर यस संसारमा येशुको जीवनको योजना तर्जुमा गर्नुभएको थियो। येशुले आफ्नो ईश्वरीय स्वभावमाथि मानव शरीरको पोशाक लगाउनुभयो। उहाँ मानवजातिको अग्रज भएर खडा हुन उहाँले यो प्रक्रिया अपनाउनु भएको 

कलस्सी २:९ ले येशु को हुनुहुन्थ्यो भनेर हामीलाई के भन्दछ? 

मुख्य कुरा के हो भने, येशु पूर्ण रूपमा परमेश्वर हुनुहुन्थ्यो। एकैछिन मानिलिनुहोस्, यदि देहधारणको समयमा येशुले एक वा अनेकौँ ईश्वरीय स्वभावलाई गुमाउनु भएको भए के हुने थियो? यदि गुमाउनु भएको थियो भने पूर्ण परमेश्‍वरको अवतार नभएर कमसल अवतार हाम्रो माझमा भएको पाउँथ्यौ। तर पावलले स्पष्ट पार्दछन्, स्वर्गमा ख्रिष्ट "परमेश्वरकै स्वभावमा हुनुहुन्थ्यो"(फिलिप्पी २:६),परमेश्वरको बराबरीमा हुनुहुन्थ्यो। तर मानव रूप धारण गर्दा, उहाँले "सेवकको स्वभावलाई" लिनुभयो। उहाँ मानव स्वरूपमा बन्नुभएको थियो।" पद ७

पूर्ण रूपमा परमेश्वर हुनुभएको ख्रिष्टले आफूसँग भएको सबथोक पिताकै अधिकार(शक्ति)मा सुम्पिनु भयो। तर त्यसो गर्दा पनि उहाँले कुनै पनि परमेश्‍वरको  चरित्रलाई गुमाउनु भएको थिएन। परमेश्‍वर ख्रिष्ट मानव चोला मालुक्नु भएको थियो। तर ख्रिष्टमा परमेश्वर सधैँ पुर्णरूपमा विद्यमान हुनुहुन्थ्यो। तर प्रायश्चित कार्यको विधिद्वारा मानिसलाई पापबाट मुक्त गर्न परमेश्‍वर  मानव रूपमा आउन जरूरी थियो, किनभने परमेश्वरले मात्र हामीलाई मुक्ति दिनुहुन्छ। 

मत्ती १:१८-२५ मा कतिवटा आश्‍चर्यकाम भएको उल्लेख गरिएको छ? अलौकिक वा आश्‍चर्यकामलाई परमेश्वरको विशेष काम भनेर बाहेक अन्य कुनै पनि प्रकारले वाख्या गर्न सकिँदैन। अति महत्वपुर्ण सत्यतालाई बुझ्न हामी कतिसम्म सिमित छौँ भन्ने ज्ञानले हाम्रो बारेमा के भन्दछ? हामी कुनै कुरा बुझ्न सक्दैनौँ भन्दैमा त्यो असत्य हो नभन्न हामी किन सजग हुनुपर्दछ? 
२. परमेश्वर र मानिस (मनुष्य जाती) पुनर्मिलन भएको 

ख्रिष्ट परमेश्वर मात्र हुनुहुन्नथ्यो तर मानव पनि हुनुहुन्थ्यो भन्ने कुराको प्रमाणहरू मत्ती २६:३८, लुका २:४, र गलाती ४:४ मा कसरी प्रस्तुत गरेको हामी पाउँदछौँ? 

ख्रिष्टको समय भन्दा पहिले ग्रीक वा युनानी दर्शनशास्त्रमा मानव शरीर अति दुष्ट छ भनेर सिकाइन्थ्यो। शरीर, आत्माको बन्दिगृह हो भन्ने विश्‍वास थियो। केही तात्कालिन इर्साईहरूले यस दर्शनलाई ग्रहण गरेकाले, परमेश्वर मानवको शरीर लिएर आउन सक्नुहुन्न भनेर सिकाउन थालेका थिए। उहाँको मानव चोलाई केवल देखावटी मात्र हो भनेर विवाद् गरेका थिए, तर नयाँ करारले येशु वास्तविक रूपमा  मानव नै हुनुहुन्थ्यो भनेर स्पष्ट पारेको छ।। उहाँ स्त्रीको कोखवाट जन्म लिनुभयो, बालक झै हुर्कनुभयो र विकशित हुँदै जानुभयो, आज्ञापालन गर्न सिक्नुभयो (ह्रिब्रु ५:८), र महाकष्ट र पिडा भोग्नुभयो र मर्नुभयो (मत्ती २६:३८, लुका २३:४६)। येशु, मानव शरीरमा परमेश्वर हुनुहुन्थ्यो भन्ने कुरामा बाइबल स्पष्ट छ -युहन्ना १:१,२,१४, ह्रिब्रु १:३)। मानव जातीलाई पापबाट मुक्त गरेर परमेश्‍वरसँग मिलाउन जुन प्रक्रिया अपनाउनु परेको थियो त्यसको लागि ख्रिष्टमा मानव र परमेश्वरको मिलन हुनु अत्यावश्यक थियो। 

किन? किनभने पापमा खसेपछि, आदम र हव्वा र तिनीहरूका भावी सन्तानहरू परमेश्वरवाट अलग भएका थिए। यस विछोडले गर्दा तिनीहरूको जीवनमा सन्त्रास आएको थियो र उनीहरूको अस्तित्वनै दुर्लभ हुने अवस्था थियो। मानिस आफ्नै कर्मद्वारा परमेश्वरसँग पुनर्मिलन हुन असम्भव थियो। यसै कारण परमेश्वरले पहिलो कदम चाल्नुभयो र मानवसँग आफूलाई पुनर्मिलन गराउनुभयो। र जब परमेश्वर मानव हुनुभयो, उहाँको देहधारणद्वारा परमेश्‍वर र मानवको मिलन भएको थियो। ख्रिष्ट एउटा यस्तो"स्थान" बन्नुभयो जहाँ परमेश्‍वरको भाग र मानिसको भाग जोडियो र जसको फलस्वरूप मानिस र परमेश्‍वरको बीचमा अनन्तसम्म सम्वन्ध पुन स्थापना भयो। जब येशुले मानव चोला धारण गर्नुभयो, परमेश्वर र मानव कसैले नबुझ्ने गरी मिलन भएको थियो। र परमेश्वर र मानिस एक भए।" एलेन जी हृवाइटको साइन्ज् अभ् टाइम्स् जुलाई ३०,१८९६ वाट उद्घृत। विगतमा रहेको परमेश्वर र मानिसबीचको एकताभन्दा पनि यो सम्वन्ध गहिरो थियो।

५. चङ्गाइ गर्ने सेवाकार्य (मत्ती ९:३५)

येशुले आफ्नो चङ्गाइ गर्ने सेवकाई मार्फत मानिसको कष्टकर जीवनमा मृत्युले खेलिरहेको भूमिकामाथि विजय प्राप्त गरीरहनुभएको थियो। उहाँको दैनिक चर्ङ्गाई गर्ने कामहरूद्वारा भविष्यमा येशुले मृत्युको राज्यमाथि गर्नुहुने विजयलाई झल्काउँथ्यो। पापवाट आएको मृत्युको शक्ति पराजय भइरहेको थियो। यसका प्रत्यक्ष प्रमाणहरू येशुले मानिसहरूलाई मृत्युबाट बौरी उठाउनु भएका विभिन्न उदाहरणहरूद्वारा देखाउँछन्। एक जना मानिस चार दिनसम्म चिहानमा राखेपछि त्यसलाई येशुले पुनरूत्थान गर्नुभएको एक ज्वलन्त उदाहरण थियो। (मर्कुस ५:३५-४३, लुका ७:११-१७, युहन्ना ११:३८-४१)। 

येशुका आश्‍चर्य कामहरूले समाजिक रूढीवादीका वाँधहरूलाई भत्काउन मद्दत गरेको थियो। एक जना कुष्ठरोगी आफ्नो रोग निको भएकोले आफूले येशुको मायाको आभास पाएका थियो (मर्कुस १:४१)। त्यो सामरी मानिस यहुदी समाजबाट तिरस्कृत र बहिष्कृत जातको थियो। आफ्नो कुष्ट रोग निको भएकोले येशुलाई धन्यवाद दिन उहाँकहाँ फर्केर आएको थियो (लुका १७:११-१७)। अनि उहाँ आफ्ना देश बाहिर सिरिया फिनिशियामा जानुहुँदा त्यहाँकी एक स्त्रीकी छोरीलाई निको पार्नुभएको थियो (मर्कुस ७:२९,३०) तिनी बिदेशी आईमाई थिइन्। मानिसको एकआर्कावीच फाटो ल्याउने पर्खाललाई येशुको चङ्गाइ गर्ने सेवाकार्यबाट भत्काइ दिनुभएको थियो। एकआर्कामा शान्तिसित रहने एक नयाँ किसिमका मानिसहरू उहाँले सृजना गरिरहनु भएको थियो। 

यस वाहेक, उहाँका आश्‍चर्य र अलौकिक कामहरूद्वारा मानिसहरूलाई पितासँग शान्ति र निकट सम्वन्धमा फर्काइरहनुभएको थियो। प्राय जसो, येशुले मृत्युको शक्तिमाथि विजय प्राप्त गर्नुभएकोले धेरै मानिसहरू उहाँमाथि विश्वास गर्न प्रेरणा पाएको थियो। (युहन्ना ४:५३, युहन्ना २०:३०,३१)।

परमेश्वरको विरूद्धमा गए र परमेश्वर र उहाँको शासन विरूद्ध बिद्रोह (लड्‍न) गर्न शैतानको पक्षमा गए। तर एकपटक मात्र शैतानको अगाडि झुकेर उसको आराधना गरेमा र परमेश्‍वरको खिलाफमा शैतानको पक्ष लिएर लडे यस संसारको सारा राज्य सहज रूपमा पाउन येशु प्रलोभनमा पर्न सक्नुहुन्थ्यो. तर येशु आफ्ना पिता प्रति वफादार रहनुभयो। 

यी बिषयहरूको फन्दामा नपरी येशुले शैतान माथि विजय प्राप्त गर्नुभयो त्यहि बिषयहरूमाथि आदम विजय प्राप्त गर्न असफल भएका थिए। शैतानले तेर्स्याएका लालचमा नपरेर  येशुले, आदमको  असफलतालाई रद्द गर्नुभएको थियो। र उहाँले आफूमाथि विश्वास गर्ने हरेकले पनि शैतानमाथि विजय प्राप्त गर्ने अवसर प्रदान गरिरहनु भएको थियो। "नयाँ" मानव समूहले शैतानवाट परमेश्‍वरको आज्ञा भङ्ग गर्ने आत्मा पाउने छैनन्, जस्तो कि आदमवाट "पुरानो" मानव समूहले पाएका थिए। बरू "नयाँ" जनहरूले परमेश्वरको सदिच्छा वा योजनामा आफूलाई पारेर जीवन पाउन उहाँको सामु विनम्रसाथ आफूलाई अर्पण गर्नेछन्। 
२ कोरिन्थी ५:२१ मा सबै पापमाथि ख्रिष्टले विजय पाउनु भएकोले त्यो हाम्रो निम्ति किन अर्थपूर्ण हुन्छ?

परमेश्वरको पुत्र विरूद्ध शैतानले खडा गरेका प्रलोभन वा परीक्षा र उहाँ प्रति गरेका हमलाहरूको बाबजूद पनि पिता र पुत्रबीचको गहिरो एकता भङ्ग भएको थिएन। येशु, हरेक परीक्षामा सफल हुनुभयो परमेश्‍वरबाट टाडा राख्‍ने शैतानको चक्रव्युहमा नपरी, पूर्णतया परमेश्वरको शक्तिमाथि भर पर्नुभयो। कुनै अरू मानिस, येशु जस्तो ठ्याक्क न थियो, न छ, न त हुनेनै छ। उहाँ आफ्नो स्वभाव र आफ्ना चाहनावाट पाप रहित हुनुहुन्थ्यो। यहाँ नै हामीलाई उद्धार गर्न येशुको सक्ति वा सामर्थता पाउन सक्दछौं। जो पापरहित हुनुहुन्थ्यो, उहाँ हाम्रो निम्ति पाप बन्नुभयो ताकि हामीले आस्था र धार्मिक (पवित्र जीवन) जीवन उहाँबाट पाउन सकौँ जुन हाम्रो थिएन तर उहाँको थियो। शिद्ध थुमा बलि भएर हाम्रो पाप बोक्नु भयो ताकि हामी सृष्टिकर्तासँग फेरि मिली उहाँसँग  पुनः शान्ति प्राप्त गर्न सकौँ।

१ कोरिन्थी १५:४५ मा पावलले ख्रिष्टको वारेमा कसरी बयान गर्दछन्? उनको भनाईको तात्पर्य के हो?

मानव जातिको लागि ख्रिष्टमा एउटा नयाँ सुरूवात भएको थियो। त्यो त्यस्तो"नयाँ" मानवपन थियो जुन परमेश्वरमा एकिकृत भएको थियो। येशु त्यस नयाँ मानव जातिको सृष्टिकर्ता र प्रमुख हुनु भएको छ। उहाँ नयाँ आदम हुनुहुन्थ्यो। उहाँवाट एउटा नयाँ मानव जातिले जीवन पाउन गइरहेको थियो। उहाँभन्दा वाहिर, पुरानो मानवपन अझै वाँकी थियो, र अझै पनि छ। पुरानो मानवता, पतन भएको आदममा थियो। यो परमेश्वरवाट अलग भएको र अनन्त  मृत्युतर्फ लम्किरहेको थियो (१ कोरिन्थी १५:२२)। त्यस मानवी रूपमा परमेश्वर आउनु मात्र मानवजातको लागि एउटा मात्र आशा थियो,।, उहाँमा परमेश्‍वर र मानव जात अनन्तको प्रेममा वाँधिएका छन्। हरेक इच्छुक व्यक्तिलाई ख्रिष्टले परमेश्वरसँग पूर्णतया एकताको सुत्रमा ल्याउन चाहनुहुन्छ।

रातमा ताराहरूलाई हेर्नुहोस्। येशुले मानव रूप लिनुभयो र हाम्रो पापको निम्ति मर्नुभयो भन्ने सत्यता तिनै ताराहरू झै वास्तविक छन्। यस सत्यले तपाईँको जीवनलाई कसरी परिवर्तन गर्नसक्दछ? 
३. येशुको बप्तिस्मा (मत्ती ३:१३-१७)

मत्ती ३:१३-१७ मा उल्लेखित युहन्नाद्वारा येशुलाई बप्तिस्मा दिइएको घट्नाबाट के महत्वपूर्ण सत्य हामीलाई जानकारी गराएइएको छ? 

येशुको वप्तिस्माको निकै महत्वपुर्ण अर्थ छ। प्रथमत: जब येशुले युहन्नालाई बप्तिस्मा दिन भनि अनुरोध गर्नुभयो तब उहाँले आफूलाई पापीहरूकै स्तरमा राखिरहनु भएको थियो। उहाँलाई बप्तिस्माको आवश्यक्ता थिएन, तर हाम्रो निम्ति उहाँले त्यो बिधीको लागि अनुरोध गर्नु भयो। बप्तिस्माको विधिलाई पालन गरेर, उहाँले 

उहाँलाई पछयाउन चाहनेहरूको निम्ति एउटा उदाहरण छोड्नुभएको थियो। तर उहाँको वप्तिस्मा एउटा उदाहरण मात्र नभएर त्यसको महत्वपूर्ण अर्थ अर्कै पनि थियो। हाम्रो लागि लिनुभएको बप्तिस्माले हामी बप्तिस्मा द्वारा उहाँसँग सम्वन्ध गाँसिन सक्छ भन्ने जनाएको छ भने, र युहन्नाको हातवाट लिएको बप्तिस्माले हामीलाई उहाँबाट आशिष् पाउन सम्भव बनाएको थियो। 
दोस्रो, जब येशु बप्तिस्मा लिएपछि पानीवाट वाहिर निस्कनुभयो, उहाँले घुँडा टेक्नुभयो र पितालाई प्रार्थना गर्नुभयो (लुका ३:२१,२२)। त्यस प्रार्थनामा के थियो भनेर बाइबलले भन्दैन। तर पिताले दिनुभएको प्रार्थनाको उत्तरले, त्यस प्रार्थनामा के थियो भनेर जानकारी दिन्छ। उहाँले घोषणा गर्नुभयो, "तिमी मेरा पुत्र हौ, र म तिमीलाई प्रेम गर्छु तिमीदेखि अति प्रसन्न छु।" (पद २२)। उहाँको प्रार्थना सुनिएको छ भनि परमेश्वरले येशुलाई भनिरहनु भएको थियो। "हामी प्रत्येकका लागि ती वाणीहरू आशा र दयाका आश्‍वासन थिए। विश्वासद्वारा तपाई परमेश्‍वरको प्रेममा समावेश गरिनुभएको छ र येशुको बलिदानमार्फत परमेश्‍वरले तपाईँलाई सकार्नुभएको छ।" एलेन जी हृवाइटको बाइबल इको एण्ड साइन्ज् अभ् टाइम्स् नोभेम्बर १२,१८९४ वाट उद्घृत।एलेन जी हृवाइटका यी कथनहरूवाट तपाईंले कस्ता खालका महान आशाहरू आफ्नो निम्ति पाउनु भएको छ?

तेस्रो, त्रीएक परमेश्वर (पिता) पुत्र (येशु) र पवित्र आत्मा  येशुको वप्तिस्मामा  सरिक र  उपस्थित हुनुभएको थियो। स्‍वर्गवाट आएको पिताको आवाज सुनिएको थियो। पवित्र आत्मा ढुकुरको संकेतमा आफूलाई सरिक गराउनुभएको थियो। मानव जातिको सदस्य भएर खडा हुनुभएको उहाँको पुत्रमा परमेश्‍वरको प्रेम वगिरहेको थियो। परमेश्वरले येशुलाई हाम्रो प्रतिनिधीको रूपमा स्वीकार गर्नुभयो। मानिसहरू (पुरूष, महिला, युवायुवती बालबालिकहरू) अब कोहि पनि परमेश्वरको प्रेम देखि अलग हुनुपरेन। प्रभु येशुले मानिसहरूकहाँ परमेश्‍वरको प्रेम पुर्‍याउन एउटा निर्विकल्प बाटो तयार गर्नुभएको थियो। 

पापी मानिस भएतापनि हामीलाई परमेश्वरले ग्रहण गर्नुहुन्छ भन्ने सन्देशलाई तपाईँले कस्तो महत्वका साथ लिनु भएको छ? के हाम्रो असल कामद्वारा अथवा दस आज्ञाहरू पालन गरेको हुनाले परमेश्‍वरले हामीलाई ग्रहण गर्नुहुन्छ? अथवा मुक्ति पाउन वा परमेश्‍वरको राज्यमा हामी सहभाग हुन के येशु अपरिहार्य पाउनुभएको छ? कुनै दिन तपाईँको नराम्रो होला, यद्यपि, हामीले परमेश्‍वरको दया र अनुग्रहको अनुभूत हुन येशु निर्विकल्प छन् भन्ने तथ्यलाई किन आत्मसात् गरिराख्‍नु पर्दछ? 
४. बनमा येशुको परीक्षा (मत्ती ४:१-११)

मत्ती ४:१-११, मर्कुस १:१२,१३ मा आफ्नो बप्तिस्मा पश्चात उजाडस्थानमा येशुले सामाना गर्नुभएको तीन परीक्षाहरूको समिक्षा गर्नुहोस्। 

येशु सामनामा पर्नु भएको परीक्षाहरू र आदम र हव्वा परेका परीक्षाका बीचमा धेरै भिन्नताहरू पाइन्छ। प्रथमत: अदनको वगैँचामा रहँदै आदम परीक्षामा परेका थिए अर्थात् गलत काम गरेर परमेश्‍वरबाट टाडा हुन लोभ्याइएको थियो। अदनको बँगैचा पापरहित थियो। तर येशु, उजाडस्थानमा अर्थात् बनमा शैतानका दुष्ट शक्तिहरूका प्रभावमा परी परिक्षामा पर्नुभएको थियो। दोस्रो, आदमसँग प्रसस्त खानेकुराहरू थिए। तर येशुसँग केही खानेकुरा थिएन। तेस्रो, आदम उपवास बसेका थिएनन्, तर येशु उपवास वस्नुभएको थियो। चौथो, परमेश्‍वरको चाहना बिपरित आदम र येशु दुवैजना आफ्ना ईच्छा अनुसार खाना खाएर सन्तुष्ट हुन प्रलोभनमा परेका थिए। पाँचौ, परमेश्वरले भन्नु भएको कुरामा प्रश्‍न गर्न आदमलाई लोभ्याइएको थियो  र परमेश्वरको वचनमा त्यत्तिको भरोसा छैन भनेर आदमले देखाएको थियो। येशुलाई पनि परमेश्वरको वचनमाथि प्रश्‍न गर्न लोभ्याइएको थियो। तर उहाँ शैतानको यस्तो चक्रव्यहमा पर्न अस्वीकार गर्नुभयो। छैठौँ, आदम खुल्ला रूपमा

